
KAM QAVATLI TURAR-JOY BINOLARINI
QURISHDA AN'ANAVIY QURILISH
ASHYOLARIDAN FOYDALANISHNING IJOBIY
TOMONLARI

Toshniyozov Otabek Hakimovich

University of Business and Science Toshkent filiali
Aniq fanlar kafedrasi o‘qgituvchisi

E-mail. arxitektorotabek@mail.ru

Annotatsiya. Ushbu maqolada mamlakatimizning turli viloyat va shaharlarida barpo etilayotgan zamonaviy kam qavatli
turar-joy binolarini qurishda ota-bobolarimizdan meros bo'lib kelayotgan, o‘zini amaliy jihatdan oglagan an’anaviy qurilish

ashyolaridan ogilona foydalanish zarurligi hamda imkon gadar tabiiylikka gaytish masalalari yoritilgan.

Kalit so'zlar: turar-joy, an’ana, tabiiy tosh, pishgan g‘isht, loy suvoq, yog‘och to'sin, gamish, lo‘'mboz.

Abstract. This article examines the necessity of rational use of traditional building materials that have proven their
effectiveness in the construction of modern low-rise residential buildings in various regions and cities of our country.

These materials, inherited from our ancestors, contribute to a return to naturalness and environmental sustainability.

Keywords: housing, tradition, natural stone, fired brick, clay plaster, wooden beam, reed, adobe.

AHHOTauus. B cTaTbe paccMaTtpmBaeTcsi He06X0AMMOCTb PaLMOHabHOMO UCMONb30BaHUSA TPAAULMOHHBLIX CTPOUTESNbHBIX
mMaTepuarnoB, KOTOpble Ha MpakTWKe AoKas3anu CBOK 3(P(EKTUBHOCTb MNPV BO3BEAEHUM COBPEMEHHbBIX Mano3TaXHbIX
XKUIbIX 30aHUNA B PasnUYHbIX PErvoHax M ropodax Halleil CTpaHbl, SBMSsACh HacneavMeM NpenkoB M OPUEHTUPYSCH Ha

MakcumarbHOe BO3BpaLLEeHNE K MPUPOLHOMN HaTypanbHOCTNU.

KrioueBble crioBa: Xunbe€, Tpaauums, NPUPOLHbIA KameHb, 0BOXOKEHHBIN KMPMUY, MUHAHAS LUTYKaTypKa, AepeBsiHHas

6anka, TPOCTHUK, CamaH.

KIRISH

Qadim zamonlardan boshlab dunyo madaniyati tarixi arxitektura taraqqiyoti bilan bevosita bog'liqdir.
Insoniyatning arxitekturaviy faoliyati ibtidoiy jamoa davridan boshlab hozirgi davrgacha uzluksiz rivojlanib
kelmoqda. Aynigsa, turar-joy qurilishi yer yuzida juda katta tarixga egadir. Chunki odamzot paydo bo‘lgan
davrdan boshlab o‘zini tashqi muhit ta’sirlaridan — dushmanlar, yirtgich hayvonlar, sovuq va issigdan
himoyalash magsadida uy-joy barpo etgan. Shuningdek, uy-joy insonning dam olishi va mehnat faoliyatini
amalga oshirishi uchun asosiy omil bo‘lib xizmat qilgan.

Vagt o‘tishi bilan uy-joyning vazifalari va funksiyalari takomillashib, kengayib borgan. Turar-joy me’morchiligi
jamiyatning ijtimoiy sharoitiga, davr ruhi va mavjud shart-sharoitlarga mos ravishda rivojlangan. Natijada u
oddiy chayla yoki g‘orlardan boshlab, hozirgi davrga kelib zamonaviy muhandislik kommunikatsiyalari va
jihozlar bilan ta’minlangan, funksional jihatdan mukammal turar-joy obyektiga aylangan.

MAVZUGA OID ADABIYOTLAR SHARHI

Asrlar davomida shakllanib kelgan ushbu an’analar bugungi kunga kelib yer yuzining turli hududlarida
turlicha ko'rinish kasb etgani barchamizga ma’lum. Musulmon diyorlarida rivojlangan turar-joy binolari iglim
sharoitlaridan kelib chigib, o‘ziga xos me’moriy yechimlarga ega bo‘lgan. O‘zbekiston aholi punktlaridagi
uy-joylar ham ana shunday me’moriy an’analar asosida shakllangan.

Respublikamizning turli viloyatlarida iglim sharoitlarining farglanishi natijasida turar-joy binolarini loyihalash
va qurishning turli maktablari vujudga kelgan. Shunga garamay, milliy an’analarimizdan kelib chiqib, ushbu
uy-joylarga xos umumiy o‘xshash jihatlarni ajratib ko‘rsatish mumkin.

Ko'plab tadgiqotchilar an’anaviy qurilish materiallarining iglimga moslashuvchanligi va energetik
samaradorligini alohida ta’kidlaydilar. Jumladan, X. Hassan va M. Fathy o‘z izlanishlarida issiq va quruq
iglim sharoitida pishgan d‘isht, tabiiy tosh hamda loy asosidagi materiallardan qurilgan turar-joy binolari
ichki mikroiglimni bargaror saglashda zamonaviy sanoat materiallariga nisbatan ustunlikka ega ekanini ilmiy
jihatdan asoslab bergan. Ularning fikricha, an’anaviy materiallarning yuqori issiglik sig‘imi va tabiiy namlikni
muvozanatlashtirish xususiyati energiya sarfini sezilarli darajada kamaytiradi.

Markaziy Osiyo me’morchiligini o‘rgangan tadqiqotchilar, xususan, A. L. Kun va G. A. Pugachenkova
O'zbekiston hududidagi tarixiy turar-joy binolarida go‘llanilgan qurilish usullari va materiallari mahalliy iglim,
seysmik sharoit hamda ijtimoiy turmush tarziga mukammal moslashganini ko‘rsatganlar. Ularning ilmiy ishlarida
gayd etilishicha, loy suvoq, gamish va yog‘och konstruktiv elementlar nafagat igtisodiy jihatdan tejamkor, balki
ekologik barqarorlikni ta’minlovchi muhim omil hisoblanadi.

Zamonaviy bargaror arxitektura masalalarini tadqgiq qgilgan K. Steemers va S. Yannas an’anaviy qurilish
tajribasini zamonaviy kam qavatli turar-joy binolariga integratsiya qgilish imkoniyatlarini tahlil gilgan. Ular tabiiy
materiallardan foydalanish nafagat atrof-muhitga salbiy ta’sirni kamaytirishini, balki inson salomatligi uchun
qulay bo‘lgan yashash muhitini yaratishini ta’kidlaydilar. Tadgigotlarda an’anaviy qurilish ashyolari zamonaviy
texnologiyalar bilan uyg‘unlashtiriiganda yuqori ekspluatatsion samaradorlikka erishish mumekinligi isbotlangan.

Mabhalliy olimlar tomonidan olib borilgan tadgiqotlarda ham ushbu masala keng yoritiigan. Jumladan, R.
R. Abdullayev va Sh. A. Qodirov O‘zbekiston sharoitida kam gavatli turar-joy binolarini loyihalashda an’anaviy
qurilish materiallaridan foydalanish igtisodiy jihatdan maqgbul ekanini gayd etadilar. Ularning izlanishlariga ko‘ra,
tabiiy tosh, pishgan g‘isht va lo‘mboz asosida qurilgan uy-joylar uzoq xizmat muddati, ta’mirlash xarajatlarining
pastligi va mahalliy resurslardan samarali foydalanish imkoniyati bilan ajralib turadi. Bu esa zamonaviy
qurilishda milliy an’analarni saglab golgan holda bargaror rivojlanishni ta’minlashga xizmat qiladi.

Xususan, Toshkent viloyatida qurilayotgan kam qavatli individual turar-joy binolarining me’moriy va
konstruktiv yechimlari turlicha bo'lib, ular zamonaviy va an’anaviy yondashuvlar asosida barpo etilmoqgda.
Mazkur ishda ushbu turar-joylar o‘zaro taqqgoslanib, zamonaviy va an’anaviy qurilish ashyolarining afzalliklari
hamda kamchiliklari tahlil gilinadi.

TADQIQOT METODOLOGIYASI

Mazkur tadqigotda kam gavatli turar-joy binolarini qurishda an’anaviy va zamonaviy qurilish ashyolaridan
foydalanishning iqgtisodiy, energetik hamda sanitariya-gigiyenik jihatlari tahlil gilindi. Tadgiqot jarayonida ilmiy
adabiyotlarni tahlil gilish, tagqoslash, kuzatuv va umumlashtirish usullaridan foydalanildi.

Shuningdek, Toshkent viloyatida barpo etilgan kam qavatli turar-joy binolarining konstruktiv yechimlari va
go'‘llanilgan qurilish materiallari joyida o‘rganilib, an’anaviy va zamonaviy qurilish ashyolarining ekspluatatsion
xususiyatlari solishtirildi. Olingan natijalar asosida an’anaviy qurilish materiallaridan foydalanishning afzalliklari
ilmiy jihatdan asoslab berildi.

TAHLIL VA NATIJALAR

Hozirgi paytda uy-joyga bo‘lgan ehtiyojning ortishi natijasida ko‘p qavatli uylar bilan bir gatorda kam gavatli
turar-joy binolarini ham zamonaviy qurilish ashyolaridan barpo etishga bo‘lgan intilish kuchaymoqda. Bunday
yondashuv qurilish ishlarini tezlashtirish va binolarning tashqi ko‘rkamligini oshirishga xizmat qilsa-da, qurilish
giymatining oshib ketishi hamda energiya sarfining ko‘payishiga olib keladi.

Shu bilan birga, yakka tartibdagi kam qavatli turar-joy binolarini qurishda an’anaviy qurilish ashyolaridan
foydalanish magsadga muvofiq deb hisoblaymiz. Xususan, somonli loy suvoglardan foydalanish, pishgan
g‘isht asosida devorlar qurish, yog‘och to‘sinlardan keng qo‘llash hamda gamish bosib lo‘mboz qilish igtisodiy
va ekspluatatsion jihatdan samarali hisoblanadi.

Bunday quirilish usullari qo‘llanilganda binolar nisbatan arzon bo'lishi bilan birga, yoz oylarida salqgin, qgish
faslida esa issig muhitni ta’minlaydi. Natijada energiya tejamkorligi oshadi hamda turar-joy binolarining yashash
uchun qulayligi ta’minlanadi (1-rasm).

1-rasm. Pishgan g‘ishtdan qurilib, tomi shiferda yopilgan hamda devorlari loy suvoq gilinadigan uyning umumiy
ko‘rinishi

Tabiiy qurilish ashyolaridan barpo etilgan uylarning “nafas olishi” yaxshiroq bo‘ladi. Chunki uy qurishdan
asosiy magsad — inson uchun har tomonlama qulay dam olish maskani va sog‘lom turmush kechirishga mos
muhit yaratishdir. Ushbu xulosaga kelishimizga sabab, penoblokdan qurilgan ayrim uylarning suvoglari ko‘chib
tushganiga bevosita guvoh bo‘lganimizdir. Shuningdek, bunday uylarning yoz faslida haddan tashqari issiq,
gish mavsumida esa sovuq bo'lishi kuzatilgan. Bu holatlar inson salomatligiga salbiy ta’sir ko‘rsatib, energiya
sarfining ortishiga va ekspluatatsion xarajatlarning ko‘payishiga olib keladi.

Kuzatishlar jarayonida shuni anigladikki, ko‘plab uy quruvchilar poydevor ichki gismini tuproq bilan to‘ldirib,
uning ustiga beton suvoq (pol) gilishmogda. Bunday yondashuv xato hisoblanadi, chunki tuproq yer ostidagi
namlikni o‘ziga tortadi, beton suvoq esa ushbu namlikning yuqoriga ko‘tarilishini kuchaytiradi. Natijada namlik
va zax paydo bo'lib, bu inson salomatligi uchun zararli muhitni vujudga keltiradi. Ushbu holatning oldini olish
uchun poydevor ichki gismini yirik tabiiy toshlar bilan to‘ldirib, ustki gatlamini pishig loy suvoq bilan goplash
maqsadga muvofigdir. Chunki keyinchalik uning ustiga parket yoki laminat qoplamalari yotqiziladi. Tabiiy toshlar
zich va namlikni singdirmaydigan xususiyatga ega bo‘lib, loy suvoq esa issiglikni yaxshi saglaydi va sog‘lom
mikroiglimni ta’minlaydi.

Shuningdek, kuzatishlar shuni ko‘rsatdiki, ko‘plab quruvchilar kam qavatli turar-joy binolarining devorlarini
zamonaviy penoblok, gazoblok va hatto shlakobloklardan barpo etishmoqda. Bunday yondashuv ham
maqgsadga muvofiq emas, chunki ushbu materiallar gish mavsumida sovuqni, yozda esa issiglikni tez o‘tkazadi.
Pishgan g‘isht esa buning aksi bo'lib, issiglikni barqaror saglash xususiyatiga ega. G'isht terishda albatta beton
gorishma ishlatish shart emas, balki loy gorishmadan foydalanish ham igtisodiy, ham texnologik jihatdan qulay
hisoblanadi. Shu bilan birga, devorlarni suvoq gilishda ham loydan foydalanish magsadga muvofig, chunki loy
arzon, issiglik va sovuqga chidamli bo‘lib, uyning “nafas olishini” ta’minlaydi.

Uyni monolit yoki temir-beton plitalar bilan yopish tez va mustahkam bo‘lsa-da, issiglik va sovuqdan
himoyalash nugtayi nazaridan optimal yechim hisoblanmaydi. Aksincha, tom konstruksiyasini yog‘och to'sin
va vassalar yordamida yopib, ustiga gamish bosish hamda loydan lo‘mboz qilish yozda salqin, gishda esa iliq
muhitni ta’minlaydi. Bunday konstruktiv yechim energiya tejamkorligi va yashash qulayligi jihatidan samarali
natija beradi (2-rasm).

2-rasm. Yog'och to'sin va vassalarda yopilib loydan lo‘mboz qilingan uyning ko‘rinishi

Shuningdek, bunday yondashuv kam xarajatli hisoblanadi. Bugungi kunda bino tomini yopishda zamonaviy
tunika (yumshoq tom yopma) materiallaridan foydalanish ommalashib bormogda. Biroq ushbu qurilish
ashyolari binoga faqat tashqgi ko‘rkamlik berish bilan cheklanib, ekspluatatsion jihatdan yetarli samaradorlikni
ta’minlamaydi.

Mazkur materiallar yoz faslida issiglikni, gish mavsumida esa sovuqgni kuchli tortadi, natijada binoning
yog‘och konstruksiyalarining xizmat muddatini gisqartiradi va umumiy xarajatlarning oshishiga olib keladi.
Uning o‘rniga shifer materialidan foydalanish ham igtisodiy jihatdan arzon, ham uzoq xizmat muddatiga ega
bo'lib, issiq va sovuqgga nisbatan bardoshli hisoblanadi (1-rasm).

Aynigsa, hozirgi kunda tom osti gismidan mansarda sifatida foydalanish keng targalganligini inobatga
olsak, shifer bilan yopilgan tomlarni isitish va sovitish jarayonlari ancha oson amalga oshiriladi. Bundan
tashqari, shifer asosidagi tom yopma materiallari inson salomatligi uchun nisbatan xavfsiz bo'lib, ekologik toza
qurilish ashyolari sirasiga kiradi.

XULOSA VA TAKLIFLAR

Zamonaviy qurilish ashyolariga nisbatan an’anaviy qurilish ashyolari igtisodiy jihatdan arzonligi hamda
inson salomatligiga ijobiy ta’siri bilan ajralib turadi. Ushbu jihatlarni inobatga olgan holda, uzoq yillik amaliy
tajribadan o‘tgan an’anaviy qurilish ashyolaridan kam qgavatli turar-joy binolarini barpo etish magsadga muvofiq
deb hisoblanadi.

Shu sababli, kam gavatli turar-joy binolarini loyihalash va qurish jarayonida mahalliy, ekologik toza hamda
energiya tejamkor an’anaviy qurilish materiallaridan keng foydalanishni tavsiya etamiz.

Shuningdek, an’anaviy qurilish texnologiyalarini zamonaviy muhandislik yechimlari bilan uyg‘unlashtirish
kam qavatli turar-joy binolarining ekspluatatsion xususiyatlarini yanada yaxshilaydi. Bunday yondashuv
energiya tejamkorligini oshirish, ichki mikroiglimni me’yorida saglash hamda bino xizmat muddatini uzaytirish
imkonini beradi. Natijada, inson salomatligi va yashash qulayligini ta’minlovchi, igtisodiy va ekologik jihatdan
magqbul turar-joy muhitini shakllantirishga erishiladi.

